
Resumaziuns

perscrutaziun

La Svizra sa chatta en il center dal territori alpin
ed € perquai in champ interessant per perscru-
tar I'emprima utilisaziun e colonisaziun umana
da questa cuntrada a prima vista inabitabla. La
scuverta da I'existenza d’'umans da Neandertal
en las Alps ha gia baud gi grond resun ed evoca
il «cult dals urs da cuvels» ch’e daventa inex-
tirpabel, malgra las novas enconuschientschas.
Schebain che la spessezza da chats en las Alps
n’é betg da cumparegliar cun quella dals abita-
dis en ils territoris umids da la Bassa, & I'istorgia
da la colonisaziun alpina en il fratemp vaira bain
perscrutada. A las enconuschientschas contri-
bueschan er ils resultats da perscrutaziun dals
pajais vischins. Menziunadas sajan qua las pro-
specziuns en il Trentino ed il Tirol, la scuverta da
I'«Otziv, la bara da glatscher da renum mundial,
u la perscrutaziun da minieras en las Alps franzo-
sas. En Svizra pon ins — gist en vista a la midada
dal clima — quintar cun ulteriuras impurtantas
scuvertas en las zonas autalpinas.

ambient

En la Bassa, en las Alps settentriunalas, centralas
e meridiunalas han ins elavura ils davos 20 onns
plirs studis paleoecologics che reconstrueschan
I'istorgia da la vegetaziun davent da la retratga dals
glatschers fin 0z a moda moderna, taxonomica-
main fitg precisa e senza interrupziun temporala.
Durant I'olocen enturn 9600 a.C. s’augmenta la
temperatura marcantamain en I'entir territori alpin
e cuvra il stgalim subalpin rapidamain cun guaud.
Sulettamain en las Alps settentriunalas para quest
creschament d’esser s’entarda in pau. En las Alps
dal Sid ascenda il guaud a 1800-1900 m s.m.
gia enturn 12500 a.C., sa sbassa dentant enturn

10500 a.C. en consequenza d’ina recidiva dal
clima. En il temp neolitic s’avran las cuntradas en
I’entir territori alpin. Davent da 4000-3000 a.C. sa
derasa la draussa ed il cunfin dal guaud sa sbassa
successivamain. Tranter il temp neolitic ed il temp
da bronz sa sclerescha la cuntrada, surtut perquai
ch’ils umans urbariseschan il guaud cun dar fieu.
La cumposiziun da la vegetaziun sa mida mar-
cantamain en las Alps. Da quel temp sa derasa
per exempel il guaud da lareschs en I'Engiadina,
entant che I'aviez sa retira en ils lieus pli adattads
da las Alps meridiunalas e settentriunalas.

temp paleolitic e mesolitic

Durant il temp paleolitic ed il temp mesolitic viveva
la populaziun da la chatscha e da la racolta e sa
translocava tut tenor stagiun. Il spazi alpin, ch’of-
friva vasts territoris da chatscha e diversas resur-
sas sco er materias primas liticas, vegniva — ordai-
fer las fasas da glatsch — frequenta temporarmain,
probablamain be durant la bella stagiun, tranter la
primavaira e la stad. lls indizis d’abitadis dal temp
paleolitic mesaun en rars: be en paucas grottas en
ils auts han ins chatta relicts. Per il temp paleolitic
tardiv € be cumprova il temp magdalenian a 'ur
dal massiv alpin sut 900 m s.m. A partir dal temp
epipaleclitic penetreschan las gruppas d’'umans
pli profundamain en las valladas alpinas ch’eén
da quel temp deliberadas dal glatsch. En il temp
mesolitic dentant observ’ins ina frequentaziun bler
pli regulara da las Alps. Ins abitava en abris sut in
grip u en il liber. Intginas da quellas sa chattan en
in"autezza da passa 2000 m s.m.

temp neolitic

Fin ils onns 1990 eran rars ils lieus da chat dal temp
neolitic en il territori alpin da la Svizra, surtut en cum-
paregliaziun cun ils abitadis a las rivas dals lais. Enco-
nuschents eran surtut ils lieus da chat da la Val dal
Rodan (Sion) e dal Tessin (Bellinzona). En la regiun da
Sion han ins chatta numerusas restanzas da cule-

«Prospekt der Reparierten Strass
Uber den Létschenberg im Ampt
Frutigen», 1698. L'ascensiun dal
Gasterntal vers il Létschenpass era
daventada nun passabla, cunquai
ch’il glatscher era creschi. Perquai
ha Berna construi la via sin la vart ost
dal glatscher.

«Prospekt der Reparierten Strass
lber den Létschenberg im Ampt
Frutigen», 1698. Der Aufstieg vom
Gasterntal auf den Létschenpass
wurde durch den wachsenden
Gletscher unbegehbar, daher verlegte
Bern den Weg auf die éstliche Seite
des Gletschers.

gnas e necropolas che dateschan per part gia dal
Bavel millenni a.C. Monuments da fossas e gravuras
sin grippa e stelas fan part da las scuvertas arche-
ologicas las pli remartgablas dal spazi alpin. Ultra
da quai pussibiliteschan ils numerus chats en las
fossas intensivs studis antropologics. La scuverta
da la mumia da glatscher «Otzi» al Tisenjoch en las
Alps tirolaisas (1991) mussa che las autas munto-
gnas vegnivan gia traversadas en il temp neolitic.
Per la Svizra cumprovan las scuvertas da Zermatt,
dal’Alp Hermettji en il Vallais e dal Schnidejoch en las
Alps bernaisas ch’ils umans traversavan las zonas
autalpinas. lls studis futurs duessan sa concentrar

sin la perscrutaziun dals sistems da barat, siond ch’i
sa mussa pli e pli che las Alps na furmavan betg ina
barriera en il temp neolitic.

Durant il 2. millenni a.C. ¢ il territori alpin vegni
utilisa intensivamain e durablamain sco spazi
d’abitar ed economic. Questa colonisaziun che
sa basava sin in «substrat» dal temp d’arom na
pertutgava betg be las valladas, mabain er las
zonas montanas ed alpinas da passa 2500 m

s.m. Sper las raschuns demograficas han bain
er il commerzi, il barat e la communicaziun sco
er spazis lucrativs da pasculaziun e chatscha e
surtut resursas mineralas preziusas sco arom e
sal attratg ils umans dal temp da bronz en ils
territoris alpins. Las novas activitads artisanalas
cumbinadas cun la situaziun da traffic favurai-
vla da las vals alpinas e dals pass han preserva
d’ina isolaziun alpina e promovi I'integraziun da
la regiun da transit en ina rait da contact euro-
peica spaziusa e bain sviluppada che favurisava
midadas ed innovaziuns socialas, tecnologicas
e religiusas.

Tranter 800 a.C. e I'entschatta dal temp roman
sa derasa in nov metal: il fier. Las Alps svizras
en da quel temp occupadas da pievels multi-
fars, dals quals nus possedain infurmaziuns da
diversa spezia. Las funtaunas epigraficas e lit-
teraras (auturs romans e grecs) numnan ils pie-
vels principals da quel temp: Veraghers, Seduns,
Nantuats, Ubers, Leponts e Rets. La documenta-
ziun archeologica, che sa basa surtut sin objects
agiuntads a las fossas, lubescha da distinguer ils
aspects caracteristics da las diversas regiuns: las
Alps vallesanas, las Alps tessinaisas e centralas, la
val alpina dal Rain e I'Engiadina. lls paucs abitadis
enconuschents sa chattavan en il fund da la val u
sin las terrassas a mez la muntogna per lung da
las vias principalas da communicaziun. Da gronda
impurtanza economica era il commerzi e la rolla
medianta da la populaziun alpina en il traffic tran-
ter il mund nord-alpin ed il mund mediterran: la
documentaziun avant maun conferma [’utilisaziun
simultana da numerus pass e valladas lateralas.

temp roman
En il 1. tschientaner a.C. cuntanschan ils passa-

dis, che lubivan da cuntanscher spert il territori
nord-alpin ed en particular il curs dal Rain, ina

rolla centrala en il process d’expansiun territoriala
romana. Funtaunas epigraficas ed archeologicas
connectadas cun il territori dal Pass dal Set (GR)
relatan che I'occupaziun romana & stada confrun-
tada cun resistenzas da vart da las populaziuns
alpinas e ch’ella ha pudi s’avanzar mo cun repeti-
das acziuns militaras. Il svilup da las vias da com-
municaziun alpinas tranter il Brenner ed il Rescha
en 'osted il Grond S. Bernard en il vest ha gi in’im-
purtanta influenza sin la dinamica da las culegnas
dals pievels. En ils lieus da clav per lung dals pas-
sadis traversads da schuldada, viagiaturs e com-
merziants en sa furmads abitadis da divers carac-
ter: centers citadins da varia dimensiun (Martigny
VS, Cuira GR, Muralto TI), lieus d’etappa (Bondo,
Riom GR), lieus da cult sin ils pass e per lung da
las vias d’access (pass dal Grond S. Bernard VS e
dal Guglia GR, Thun-Allmendingen BE).

antica tardiva

En il decurs dal 4. tschientaner ¢ il cristianissem
vegni propaga dals centers da Milaun, Como ed
Aosta anor per lung da las medemas vias da tran-
sit ch’avevan servi a la romanisaziun dals territoris
alpins. Sia concretisaziun & sa manifestada en la
fundaziun da sedias episcopalas a Martigny (VS)
e Cuira (GR), dotadas cun impurtantas catedralas
e battisteris. Baselgias da batten e battisteris fun-
dads en I'antica chatt’ins er a Riva S. Vitale (Tl),
Hohenrétien e probablamain a Ziran (GR), a Glis
(VS) ed a Schaan (FL). En las regiuns champestras
han ins erigi oratoris e chapluttas da sepultura,
savens sin iniziativa da singulas persunas u fami-
glias convertidas. Pli raras en las perditgas da la
preschientscha da communitads cristianas en la
Svizra centrala fin il 7avel tschientaner. A St. Mau-
rice (VS) & vegnida deditgada ina gronda basilica a
la veneraziun da sontg Murezzan e dals schuldads
da la legiun tebana, marterisads vers la fin dal 3.
tschientaner. Quella € vegnida transformada en
ina claustra e daventada il pli antic ed impurtant
center da pelegrinadi cun funcziun d’ospizi en il
territori alpin.

Ina locomotiva electrica sin viadi

da prova entra sper Iselle (I) en il
tunnel dal Simplon che dispona da
dus binaris. L’emprima concessiun
da construir quest tunnel datescha
dal 1853. Il 1898 ési finalmain reussi
a la tschintgavla societad da viafier
da cumenzar cun la construcziun dal
tunnel cun dus binaris. lls dus tunnels
parallels han ins avert il 1905 ed il
1921.

Eingang zum zweispurigen Simplon-
tunnel bei Iselle (I) mit einer elektri-
schen Lokomotive auf Probefahrt.
1853 wurde eine erste Konzession
zum Bau eines Simplontunnels erteilt.
Erst der fiinften Bahngesellschaft
gelang es 1898 mit dem Bau des
zweispurigen Tunnels zu beginnen. Es
entstanden zwei parallel verlaufende
Tunnels, die 1905 und 1921 eréffnet
werden konnten.

temp medieval

11971 hanins intercuri per 'emprima giada archeo-
logicamain las tegias d’alp daditg bandunadas
sin I'’Alp Bergeten sur Braunwald (GL) e cun quai
mess il crap da fundament per ina nova disciplina
en l'archeologia medievala: la «perscrutaziun da
la desertificaziun autalpina». Pli tard han ins per-
scruta ulteriuras culegnas bandunadas en la Svizra
centrala, en I'Oberland bernais ed en il Létschental
(VS). Las exchavaziuns én vegnidas amplifitgadas
parzialmain cun prospecziuns sur grondas sur-
fatschas en il chantun Sviz, en Val S. Pieder (GR),
en la vallada d’Oberhasli (BE), en la Val Maggia (Tl)
ed en la Val d’Aosta (). Grazia a quests resultats
da perscrutaziun esi oz pussaivel da descriver en
gronds tratgs il svilup da I'economia alpestra en il
temp medieval, surtut quai che pertutga las spezias
da muvel alpegiadas e la producziun da chaschiel
dir, pratitgada davent dal 14avel tschientaner. Pli-
navant han las retschertgas mussa ch’ils pasturs
erigivan lur tegias, stallas e claus dapertut tenor
princips sumegliants, dentant adina cun duvrar ils
materials da construcziun disponibels al lieu. Sper
las tegias cun plans orizontals rectangulars clas-
sics, cuvertas cun in simpel tetg a piz, utilisav’ins er

gronds blocs da grip chavads sutor u abris per sa
proteger cunter auras, bovas € lavinas.

vias da traffic

Las Alps én in sistem da muntognas cun pliras
chadainas da culms parallelas ch’impedeschan en
I'Europa il traffic tranter nord e sid e viceversa. En il
decurs da I'istorgia han ins erigi blers trutgs, sendas
da sauma e pli tard er vias tras las Alps. Il territori
dal Gottard & dentant il sulet lieu en las Alps, nua
ch’ins sto surpassar be in sulet pass per traversar la
muntogna. Il lieu il pli difficultus sa chatta en il nord
dal pass en la chavorgia da la Scalina tranter Ander-
matt e Caschanutta. Qua pussibilitescha la Punt dal
Diavel, construida sut cundiziuns legendaras, dapi
tschientaners da traversar la Reuss. Ina via directa
sur il pass & vegnida construida pir il 1829. Il 1882
han ins avert il tunnel da la viafier dal Gottard tranter
Caschanutta ed Airolo. Quella ha remplazza andet-
gamain il sistem da transport tradiziunal dals indi-
gens. Berniers ed animals da transport han pers lur
lavur. Cun I'avertura dal nov tunnel da basa da la via-
fier «AlpTransity», il 2017, vegnan danovamain bleras
plazzas da lavur a svanir en la regiun dal Gottard.

